
Dr Entschligbach

Dur mis Himattal, da ruuscht es Wasser,
Mu siit ma Entschligbach,
Mengischt mues-er gumpe u de giits umhi flach.
Wenn Mr üs chönnti van alte Zite prichte —
Du liebi Zit, was wüssti där fur Gschichte

Vur allem chönnti är üs säge,

Van däm wa mier ganz bsunderscht ischt drand gläge,
Van däne, wa lang vur üs hii gläbt, wiis ich fascht nüt,
Fur mich si das jitz intressanti Lüt.
Van däne weltig wüsse, wie sii hi gläbt u glitte,
Wiis nume, was oppa d'Muetter het gwüsst z'brichte.
Nu ja, äs mag si, wies will,
Uf all Fäll hiisi gläbt ganz still,
Wit ab va Lärme Chrieg u Stritt
Mues das si gsin e schöeni Zit!
Vurbi ischs jitz mit däre Rueh,

U Lärme hescht jitz meh wa gnueg,
D'm Bach sis Ruusche gkörscht chum meä.
Chascht nume nuch sis Wanderä gseä.

Wa giit di Wäg, wa ischt dis Ziil?
Ja, luba alta Bach, ich welti wüsse viil.
Nimmscht miter furt, was niena gschriebe stiit,
Wit fort iz Meer, was niena witer giit!

Käthy Rolli-Trummer, Bern

6


	Dr Entschligbach

